
Cervical Screening Wales
Sgrinio Serfigol Cymru

Ar ôl eich Hysterectomi neu Atgyweiriad Manceinion
Gallwch chi gael pob un o’n taflenni ni mewn print mawr, ar dâp sain ac mewn Braille.
Mae’r daflen yma’n cynnig gwybodaeth am sgrinio serfigol i ferched a gafodd hysterectomi neu Atgyweiriad Manceinion.
Beth yw sgrinio serfigol?
Prawf yw sgrinio serfigol i wirio iechyd y serfics (gwddf y groth yw'r enw arall arno), sef rhan isa'r groth (womb).  Nid prawf i wneud diagnosis o ganser serfigol yw sgrinio serfigol.  Ei nod yw rhwystro canser rhag datblygu.

Fydd angen i mi gael profion er fy mod i wedi cael hysterectomi neu Atgyweiriad Manceinion?

Mae hysterectomi'n golygu tynnu'r groth sy'n cynnwys, fel arfer, y serfics. 'Hysterectomi cyfan' yw'r enw ar hyn.

Dan rhai amgylchiadau, mae'n bosib gadael y serfics yn ei le.  Hysterectomi llai cyfan yw'r enw ar hyn.  Os cawsoch chi hysterectomi llai cyfan, fe ddylech chi barhau i gael profion sgrinio serfigol fel arfer, tan y byddwch chi'n 65 oed.

Gall eich doctor ddweud wrthych chi pa fath o hysterectomi a gawsoch chi.

Mae Atgyweiriad Manceinion yn tynnu’r serfics, heb dynnu’r groth.

Beth os nad oes serfics gen i nawr?
Ar ôl hysterectomi llawn neu Atgyweiriad Manceinion, fyddai dim angen i chi gael rhagor o brofion taeniad fel arfer.  Ond mae'n bosib y bydd angen i chi cael rhagor o brofion ar ôl eich hysterectomi neu Atgyweiriad Manceinion os: 

· oedd eich hysterectomi neu Atgyweiriad Manceinion cyfan chi'n dilyn prawf taeniad annormal

· cafodd newidiadau'u canfod yn eich serfics pan gawsoch chi'r hysterectomi neu Atgyweiriad Manceinion, neu ar ryw adeg yn y gorffennol.

Efallai y bydd angen i chi gael:

· Un prawf 6 mis ar ôl eich hysterectomi neu Atgyweiriad Manceinion chi.

· Un prawf 6 mis ar ôl eich hysterectomi neu Atgyweiriad Manceinion chi, ac un arall 18 mis wedyn.

· Profion rheolaidd am gyfnod hirach.

Mae'r profion yn cael eu tynnu o ran ucha'r wain (cromen y wain) mewn ffordd debyg i brawf taeniad arferol.
Os oes angen profion arnoch chi, fe fyddwch chi'n cael gwahoddiadau drwy'r post.

Pwy fydd yn gwneud y profion taeniad yma?
Fe fydd y llythyr yn rhoi gwybod i chi ble fydd y profion yn cael eu gwneud.  Fe gewch chi gyfarwyddyd i fynd i feddygfa eich meddyg teulu, neu i glinig Merched Iach neu glinig Iechyd Rhywiol eich ardal chi.  Mewn rhai achosion, fe gaiff y profion eu gwneud mewn clinig colposgopi ac fe fyddwch chi'n cael yr apwyntiadau yma drwy'r post.

Beth os yw'r profion taeniad yma'n annormal?
Os dydych chi ddim yn cael profion taeniad mewn clinig colposgopi'n barod, fe gewch chi'ch cyfeirio yno i gael archwiliad arall.

Rhagor o wybodaeth a chymorth
I gael rhagor o wybodaeth am y cofnodion rydyn ni’n eu cadw, cysylltwch â Sgrinio Serfigol Cymru i ofyn am gopi o’n taflen ‘Sut rydyn ni’n defnyddio gwybodaeth amdanoch chi.’

Os ydych chi am gynnig sylwadau neu wneud cwyn, gallwch chi gysylltu â Sgrinio Serfigol Cymru i ofyn am gopi o’n taflen ‘Oes gennych chi unrhyw awgrymiadau, sylwadau neu gwynion ynglŷn â Sgrinio Serfigol Cymru?’

Mae’r ddwy daflen ar ein gwefan:

www.screeningservices.org.uk/csw
Mae Sgrinio Serfigol Cymru hefyd wedi creu amryw o daflenni ynglŷn â sgrinio serfigol, sydd ar gael:

· Trwy’r post o:


Y Cyfarwyddwr, Sgrinio Serfigol Cymru

18 Heol yr Eglwys Gadeiriol

Caerdydd

CF11 9LJ

· Ar ein gwefan

Os oes unrhyw gwestiynau gennych chi am y gwasanaeth:

· Holwch eich meddyg teulu

· Cysylltwch â’ch clinig iechyd lleol

· Edrychwch ar ein gwefan

· Holwch Galw Iechyd Cymru ar www.nhsdirect.wales.nhs.uk neu ffoniwch 0845 4647

